
Verskillende paaie om te loop

Daar is net een pad na

God die Vader

Skriflesing

Jos 9: 1-27

Israel word deur die Gibeoniete bedrieg en sluit ‘n verdrag met hulle

9:1 En toe al die konings wat wes van die Jordaan woon op die Gebergte en in die 

Laeveld en aan die hele kus van die Groot See na die kant van die Líbanon toe: die 

Hetiete en Amoriete, Kanaäniete, Feresiete, Hewiete en Jebusiete, dit hoor,

Jos 9:2 het hulle bymekaargekom om soos een man teen Josua en Israel te veg.

Jos 9:3 Maar toe die inwoners van Gíbeon hoor wat Josua met Jérigo en met Ai 

gedoen het,

Jos 9:4 het hulle ook met lis gehandel: hulle het gegaan en hulle as boodskappers 

aangestel en verslyte sakke op hulle esels geneem en verslyte wynsakke wat geskeur 

en weer toegebind was;

Jos 9:5 ook verslyte en gelapte skoene aan hulle voete en verslyte klere aan hulle lyf; 

en al die brood van hulle padkos was droog en verkrummeld.

Jos 9:6 So het hulle dan na Josua gegaan in die laer van Gilgal en aan hom en die 

manne van Israel gesê: Ons kom van ‘n ver land af; sluit dan nou ‘n verbond met ons.

Jos 9:7 Maar die manne van Israel het aan die Hewiete gesê: Miskien woon julle 

onder ons; hoe kan ons dan ‘n verbond met julle sluit?

Jos 9:8 Toe sê hulle vir Josua: Ons is u dienaars! Daarop het Josua hulle gevra: Wie is 

julle, en waar kom julle vandaan?

Jos 9:9 En hulle sê vir hom: U dienaars kom van ‘n baie ver land af, vanweë die Naam 

van die HERE u God; want ons het die gerug van Hom gehoor, en alles wat Hy in 

Egipte gedoen het;

Jos 9:10 en alles wat Hy aan die twee konings van die Amoriete oorkant die Jordaan 

gedoen het, aan Sihon, die koning van Hesbon, en Og, die koning van Basan, wat in 

Astarot was.

Jos 9:11 Daarom het ons oudstes en al die inwoners van ons land met ons gespreek 

en gesê: Neem padkos met julle saam vir die reis en trek hulle tegemoet en sê aan 

hulle: Ons is julle dienaars, sluit dan nou ‘n verbond met ons.

Jos 9:12 Ons brood hier—warm het ons dit as padkos uit ons huise geneem, die dag 

toe ons uitgetrek het om na julle te gaan—kyk maar, nou het dit droog en 

verkrummeld geword.

Jos 9:13 En die wynsakke hier wat ons as nuwes volgemaak het—kyk maar, hulle is 

geskeur; en ons klere hier en ons skoene—hulle is verslyt deur die baie lang reis.

Jos 9:14 Toe neem die manne van hulle padkos; maar die mond van die HERE het 

hulle nie geraadpleeg nie.

Jos 9:15 En Josua het met hulle vrede gemaak en met hulle ‘n verbond gesluit, dat hy 

hulle sou laat lewe; en die owerstes van die vergadering het hulle dit met ‘n eed 

beloof.

Jos 9:16 Maar aan die einde van drie dae, nadat die verbond met hulle gesluit was, 

hoor die volk dat hulle in hul nabyheid en tussen hulle in woon.

Jos 9:17 Die kinders van Israel het naamlik weggetrek en op die derde dag by hulle 

stede gekom; en hulle stede was: Gíbeon en Kefíra en Béërot en Kirjat-Jeárim.

Jos 9:18 Maar die kinders van Israel het hulle nie verslaan nie, omdat die owerstes 

van die vergadering vir hulle gesweer het by die HERE, die God van Israel; die hele 

vergadering het toe teen die owerstes gemurmureer.

Jos 9:19 Daarop sê al die owerstes aan die hele vergadering: Ons het self vir hulle 

gesweer by die HERE, die God van Israel; en nou mag ons hulle nie aanraak nie.

Jos 9:20 Dit sal ons aan hulle doen en hulle laat lewe, sodat daar nie toorn oor ons 

kom ter wille van die eed wat ons vir hulle gesweer het nie.

Jos 9:21 Verder sê die owerstes vir hulle: Laat hulle lewe! En hulle het houtkappers 

en waterputters geword van die hele vergadering, soos die owerstes aan hulle gesê 

het.

Jos 9:22 Toe laat Josua hulle roep en spreek met hulle en sê: Waarom het julle ons 

bedrieg deur te sê: Ons woon baie ver van julle af—terwyl julle tussen ons in woon?

Jos 9:23 Nou dan, vervloek is julle! En nooit sal julle ophou om knegte, houtkappers 

sowel as waterputters, vir die huis van my God te wees nie.

Jos 9:24 Toe het hulle Josua geantwoord en gesê: Omdat aan u dienaars verseker 

meegedeel was dat die HERE u God aan Moses, sy kneg, bevel gegee het om die hele 

land aan julle te gee en al die inwoners van die land voor julle uit te verdelg, daarom 

was ons vir julle baie bevrees ter wille van ons lewe en het ons hierdie ding gedoen.

Jos 9:25 Maar hier is ons nou in u hand: doen soos dit goed en reg is in u oë om met 

ons te handel.

Jos 9:26 Hy het toe so met hulle gedoen en hulle gered uit die hand van die kinders 

van Israel, dat dié hulle nie gedood het nie.

Jos 9:27 So het Josua dan op dié dag houtkappers en waterputters van hulle gemaak 

vir die vergadering en vir die altaar van die HERE, tot vandag toe, op die plek wat Hy 

sou uitkies.

Kies ‘n Ander Pad

• Gibeon se inwoners ontdek God se krag en almag.  

• Hulle besluit om anders as hulle bure te maak, en nie

te veg teen Israel nie.

• Om God te ontdek is vir sommige redding, en vir

ander is dit dood.  Keuses….

Jos 9:1 En toe al die konings wat wes van die Jordaan 

woon op die Gebergte en in die Laeveld en aan die hele 

kus van die Groot See na die kant van die Líbanon toe: 

die Hetiete en Amoriete, Kanaäniete, Feresiete, Hewiete 

en Jebusiete, dit hoor,

Jos 9:2 het hulle bymekaargekom om soos een man 

teen Josua en Israel te veg.

Jos 9:3 Maar toe die inwoners van Gíbeon hoor wat 

Josua met Jérigo en met Ai gedoen het,

2 Kor 2:15-16

Geur van lewe en 

dood.....

Bely die Naam van die Here

• Gibeon se inwoners erken die Naam van die Here

• Daar is krag in Sy Naam.

• Daar is redding in die Naam van die Here.

• Dit is die enigste Naam wat kan red.

Jos 9:8 Toe sê hulle vir Josua: Ons is u dienaars! Daarop het Josua 

hulle gevra: Wie is julle, en waar kom julle vandaan?

Jos 9:9 En hulle sê vir hom: U dienaars kom van ‘n baie ver land af, 

vanweë die Naam van die HERE u God; want ons het die gerug van 

Hom gehoor, en alles wat Hy in Egipte gedoen het;

Kol 3:17 En wat julle ook al doen 

in woord of in daad, doen alles in 

die Naam van die Here Jesus en 

dank God die Vader deur Hom.

Fil 2:10 sodat in die Naam van 

Jesus sou buig elke knie van die 

wat in die hemel en die wat op 

die aarde en die wat onder die 

aarde is,

Praat Eers met God Oor Alles

• Josua en die leiers het nie met God gepraat oor die 

Gibeoniete nie – en word mislei.

Jos 9:14 Toe neem die manne 

van hulle padkos; maar die 

mond van die HERE het hulle nie 

geraadpleeg nie.

Jos 9:15 En Josua het met hulle 

vrede gemaak en met hulle ‘n 

verbond gesluit, dat hy hulle sou 

laat lewe; en die owerstes van 

die vergadering het hulle dit met 

‘n eed beloof.

Jos 9:14-15 Joshua and the 

other leaders finally believed 

them.  They did not bother to 

ask the Lord but went ahead and 

signed a peace treaty.  And the 

leaders of Israel ratified the 

agreement with a binding oath.

(Living Bible)

Spr 3:6 Ken Hom in al jou weë, 

dan sal Hy jou paaie gelykmaak.

Bly Waaksaam

Tema vir 2021 vir AGS Rayton:

Bly Waaksaam, en Wag op die Here

Vergeet nie ons is in ‘n geestelike worstelstryd

Mat 25:13 Waak dan, 

omdat julle die dag en 

die uur nie weet 

waarop die Seun van 

die mens kom nie.

1Pe 5:8 Wees nugter en waaksaam, 

want julle teëstander, die duiwel, loop 

rond soos ‘n brullende leeu, en soek 

wie hy kan verslind.

Ef 6:12 Want ons worstelstryd is nie teen vlees 

en bloed nie, maar teen die owerhede, teen 

die magte, teen die wêreldheersers van die 

duisternis van hierdie eeu, teen die bose 

geeste in die lug.

Krag van Woorde

• Gibeoniete bely alreeds dat hulle dienaars is, en gaan

wees.

• Dit is dan ook op einde die oordeel wat Josua gee.

Jos 9:8 Toe sê hulle vir Josua: Ons is u dienaars! Daarop 

het Josua hulle gevra: Wie is julle, en waar kom julle 

vandaan?

Jos 9:23 Nou dan, vervloek is 

julle! En nooit sal julle ophou 

om knegte, houtkappers sowel 

as waterputters, vir die huis van 

my God te wees nie.

Jos 9:25 Maar hier is ons nou in 

u hand: doen soos dit goed en 

reg is in u oë om met ons te 

handel.

Uiteinde – Gibeon was beskermd

• Die 5 Amoritiese konings trek op teen Gibeon

• God was met Israel.  Gee een van hulle grootste

oorwinnings.

• Bring verwarring, haelstene, son & maan staan stil.

Jos 10:6 Maar die manne van Gíbeon het na Josua 

gestuur, in die laer van Gilgal, om te sê: Trek u hande nie 

af van u dienaars nie, kom gou op na ons toe en verlos 

ons en help ons; want al die konings van die Amoriete 

wat die Gebergte bewoon, het hulle teen ons verenig.

Jos 10:14 En daar was geen dag soos hierdie een, voor 

hom en ná hom, dat die HERE na die stem van ‘n man 

geluister het nie; want die HERE het vir Israel gestry.

Redding in Jesus Christus

• Die inwoners kom staan voor Josua met verslete

skoene en klere in ‘n nederige toestand van eenvoud

en as dienaars.

• “The way to avoid a judgment is to meet it by 

repentance”.  

• Josua is ‘n heenwysing na Jesus Christus, wat ons ook

in die beloofde land (Koninkryk van God) inneem.

• Maak ‘n verbond met Jesus Christus sodat jy kan leef.

Joh 14:6 Jesus antwoord hom: Ek is die weg en die 

waarheid en die lewe; niemand kom na die Vader 

behalwe deur My nie.

Kontak AGS Rayton

www.ags-rayton.co.za

https://www.facebook.com/groups/13569778660

7125/

gustavVA@gmail.com

WhatsApp of Telegram:  082 462 1282

Bronne:    Die Bybel (1953); Matthew Henry Commentary;   

Living Bible;   Amplified Bible; 


